
BOSHLANG‘ICH SINF ONA 
TILI DARSLARIDA GRAFIK 
ORGANAYZERLARDAN 
FOYDALANISH

Iroda Isroilova
Olmazor tumani 46-maktab boshlang‘ich sinf o‘qituvchisi

Annotatsiya: Ushbu maqolada boshlang‘ich sinf ona tili darslarida grafik organayzerlardan foydalanishning didaktik va 
metodik jihatlari tahlil qilinadi. Grafik organayzerlarning o‘quvchilarda til birliklarini tizimli o‘zlashtirish, bilimlarni umum-
lashtirish va mustahkamlash, mantiqiy fikrlash hamda mustaqil tahlil ko‘nikmalarini shakllantirishdagi ahamiyati asoslab 
beriladi. Tadqiqotda grafik organayzerlardan foydalanish orqali induksiya, deduksiya va analogiya metodlarini uyg‘un-
lashtirish imkoniyatlari yoritiladi. Shuningdek, bolalar adabiyoti namunalari asosida ishlab chiqilgan jadval va topshiriqlar 
orqali o‘quvchilarning bilim darajasini aniqlash, individual yutuq va kamchiliklarini belgilash hamda ta’lim jarayonining 
samaradorligini oshirish yo‘llari ko‘rsatib beriladi.

Kalit so‘zlar: grafik organayzerlar, nazorat mashqlari, induksiya, deduksiya, analogiya, qoidalar kombinatsiyasi, bolalar 
adabiyoti.
Abstract: This article analyzes the didactic and methodological aspects of using graphic organizers in primary school 
mother tongue lessons. The significance of graphic organizers in developing students’ systematic mastery of language 
units, the generalization and consolidation of knowledge, logical thinking, and independent analytical skills is substanti-
ated. The study highlights the possibilities of integrating induction, deduction, and analogy methods through the use of 
graphic organizers. In addition, tables and tasks developed on the basis of children’s literature samples are used to deter-
mine students’ levels of knowledge, identify individual achievements and shortcomings, and improve the effectiveness of 
the educational process.

Key words: graphic organizers, assessment tasks, induction, deduction, analogy, combination of rules, children’s liter-
ature.
Аннотация: В статье анализируются дидактические и методические аспекты использования графических орга-
найзеров на уроках родного языка в начальной школе. Обосновывается значение графических органайзеров в 
формировании у учащихся системного усвоения языковых единиц, обобщения и закрепления знаний, развития 
логического мышления и навыков самостоятельного анализа. В исследовании раскрываются возможности инте-
грации методов индукции, дедукции и аналогии посредством применения графических органайзеров. Кроме того, 
таблицы и задания, разработанные на основе образцов детской литературы, используются для определения 
уровня знаний учащихся, выявления индивидуальных достижений и недостатков, а также повышения эффектив-
ности образовательного процесса.

Ключевые слова: графические органайзеры, контрольные задания, индукция, дедукция, аналогия, комбинация 
правил, детская литература.

KIRISH
Boshlang‘ich ta’lim jarayonida ona tili fanini samarali o‘qitish o‘quvchilarda lingvistik kompetensiya, 

mantiqiy fikrlash va mustaqil tahlil ko‘nikmalarini shakllantirishda muhim ahamiyat kasb etadi. Zamonaviy ta’lim 
sharoitida bilimlarni tizimlashtirish va mustahkamlashga xizmat qiluvchi innovatsion metodlardan foydalanish 
zarurati tobora ortib bormoqda. Pedagogik amaliyotda interfaol metodlar keng qo‘llanilayotgan bo‘lsa-da, bosh-
lang‘ich sinf ona tili darslarida grafik organayzerlardan tizimli foydalanishning didaktik imkoniyatlari yetarli dara-
jada tadqiq etilmagan. Shu bois grafik organayzerlarning o‘quvchilarning bilish faoliyatiga ta’siri va ularni ta’lim 
jarayoniga samarali tatbiq etish masalasi dolzarb hisoblanadi. Mazkur tadqiqotning maqsadi boshlang‘ich sinf 
ona tili darslarida grafik organayzerlardan foydalanishning metodik imkoniyatlarini aniqlash hamda ularning 
ta’lim samaradorligini oshirishdagi rolini asoslashdan iborat.

MAVZUGA OID ADABIYOTLAR SHARHI
Boshlang‘ich ta’limda ona tili fanini o‘qitish masalalari pedagogika va tilshunoslik metodikasi sohasida doimo 

e’tibor markazida bo‘lib kelmoqda. O‘quvchilarda til birliklarini anglash, ularni tizimli ravishda o‘zlashtirish va 
mustahkamlash jarayoniga oid ko‘plab ilmiy tadqiqotlar amalga oshirilgan. Ushbu tadqiqotlar ona tili darslarida 
qo‘llaniladigan metod va usullar o‘quvchilarning bilish faoliyatiga bevosita ta’sir ko‘rsatishini tasdiqlaydi. So‘nggi 
yillarda ta’lim jarayonida vizual vositalardan foydalanish masalasi alohida dolzarblik kasb etmoqda. Xususan, 
grafik organayzerlar o‘quvchilarning fikrlash jarayonini faollashtirish, bilimlarni tartibga solish va tushunchalar 
o‘rtasidagi bog‘lanishlarni anglashda samarali vosita sifatida e’tirof etilmoqda. 

Xorijiy ilmiy adabiyotlarda grafik organayzerlarning mantiqiy tafakkur va analitik ko‘nikmalarni rivojlanti­
rishdagi ahamiyati keng yoritilgan bo‘lsa-da, ularni boshlang‘ich sinf ona tili darslariga moslashtirish masalasi 
yetarlicha chuqur o‘rganilmagan. Mahalliy metodik adabiyotlarda esa ona tili darslarida mashq tizimini tako-
millashtirish, bolalar adabiyoti asosida til materialini o‘rgatish hamda induksiya va deduksiya usullaridan 
foydalanish masalalari muayyan darajada tahlil qilingan. Biroq mavjud tadqiqotlar asosan an’anaviy metod-
larga yo‘naltirilgan bo‘lib, grafik organayzerlarning boshlang‘ich sinf ona tili darslaridagi imkoniyatlari, ularning 
o‘quvchilarning individual o‘zlashtirish darajasiga ta’siri hamda metodik samaradorligi yetarli darajada ochib 
berilmagan. Shu sababli grafik organayzerlardan foydalanishning lingvodidaktik imkoniyatlarini aniqlash, ularni 
boshlang‘ich sinf ona tili darslariga tizimli tatbiq etish hamda ta’lim jarayonidagi samaradorligini ilmiy asoslash 
zarurati yuzaga kelmoqda. Mazkur tadqiqot aynan shu ehtiyojdan kelib chiqqan bo‘lib, boshlang‘ich ta’lim meto-
dikasini boyitishga xizmat qiladi.

TADQIQOT METODOLOGIYASI
Ta’lim jarayoni izchil va o‘ziga xos bir butun tizim bo‘lib, u ta’lim beruvchidan ketma-ketlikka, ya’ni “osondan 

murakkabga” tamoyiliga qat’iy rioya qilishni talab etadi. Har qanday yangi mavzu avval o‘tilgan mavzularning 
mantiqiy davomi bo‘lishi, o‘quvchilarga mavjud bilimlariga tayangan holda yangi mavzuni sifatli o‘zlashtirish 
imkonini yaratadi. O‘qituvchilar, odatda, darsning kirish qismida, bob, bo‘lim, chorak yoki yil yakunida o‘tilgan 
barcha mavzularni takrorlash va mustahkamlash maqsadida turli usul va metodlardan foydalanadilar. Biror 
mavzuning chetda qolib ketmasligini ta’minlash uchun o‘qituvchi ko‘pincha ikki yoki undan ortiq qo‘shimcha 
usullardan foydalanishga majbur bo‘ladi. Aynan shu jarayonda barcha o‘tilgan mavzularni qamrab olgan umumiy 
mustahkamlovchi mashg‘ulotlarga ehtiyoj yuzaga keladi. Qaysi mavzular o‘quvchilar tomonidan umumiy tarzda 
yetarli darajada o‘zlashtirilmaganini aniqlashda yoki yangi mavzuni o‘rganish jarayonida yuzaga kelayotgan 
qiyinchiliklarning umumiy ildizini, shuningdek har bir o‘quvchining individual yutuq va kamchiliklarini belgilashda 
umumiy mustahkamlovchi nazorat mashg‘ulotlari alohida muhim ahamiyat kasb etadi.

Quyida biz tavsiya etmoqchi bo‘layotgan grafik organayzer yuqoridagi talablarga boshqa usul va metod-
lardan ko‘ra to‘laroq javob berishi bilan ahamiyatlidir:

1-jadval: 1-sinf uchun.

Yonimda dag‘al qo‘llari bilan boshlarimni silab, ko‘zlarimga termilib novcha kampir borardi. (X.To‘xtaboyev)

Ajratib ko‘rsatilgan so‘zlarni jadvalga joylashtiring.

№ So‘z So‘rog‘i

Qanday ma’no bildiryapti?

Shaxs va 
narsaning 

nomini

Shaxs va 
narsaning 
harakatini

Shaxs va 
narsaning 
belgisini

Shaxs va 
narsaning 
miqdorini

1 dag‘al Qanday? +

2 novcha Qanday? +

3 borardi Nima qilardi? +

2-jadval: 2-sinfda tovush harflari tahlili uchun.

Zokir ikkalamiz nima deyishimizni bilmay baravariga yelkamizni qisib qo‘ya qoldik. (X.To‘xtaboyev)

Ajratib ko‘rsatilgan so‘z tarkibidagi tovush harflarini jadval asosida tahlil qiling.

№ Tovush 
harfi Unli

Undosh

Jarangli Jarangsiz Harf Harf birikmasi Talaffuzda 
tushib qoladi

Talaffuzda tushib 
qolmaydi

1 b + + +

2 a +

3 r + + +

4 a +

5 v + + +

6 a +

7 r + + +

8 i +

9 g + + +

10 a +

3-jadval: 3-sinfda sifat so‘z turkumi tahlili uchun.

Katta singlim Oyshaxon to‘rtinchi sinfda o‘qiydi… Kichik sinlimning oti Donoxon. (X.To‘xtaboyev)

Sifatlarni toping va jadval asosida tahlil qiling.

№ So‘z So‘rog‘i
Nimaning belgisini bildiryapti? Yasovchi qo‘shimchasi bormi? Qarama-qarshi 

ma’nosi

shaxs narsa bor yo‘q

1 Katta Qanday? + + kichik

4-jadval: Ot so‘z turkumi yuzasidan 4-sinf o‘quvchilari uchun.

Boshingga qilich kelsa ham, to‘g‘ri so‘zla! (Maqol)

Gapdagi otlarni toping va jadval asosida tahlil qiling.

№

So
‘z

la
r

So
‘ro

g‘
i

B
irl

ik

K
o‘

pl
ik

Eg
al

ik
 q

o‘
sh

im
ch

as
in

i 
ol

ga
n 

so
‘z

Egalik qo‘shimchasi Qaysi kelishik 
shaklida kelgan?

Eg
al

ik
 q

.s
i q

an
da

y 
to

vu
sh

da
n 

so
‘n

g 
ke

lg
an

So
dd

a
Ya

sa
m

a

O
‘z

ga
rg

an
O

‘z
ga

rm
ag

an

1-shaxs 2-shaxs 3-shaxs

Bo
sh

 k
.

Q
ar

at
qi

ch
 k

.

Tu
sh

um
 k

.

Jo
‘n

al
is

h 
k.

O
‘ri

n-
pa

yt
 k

.

C
hi

qi
sh

 k
.

Bi
rli

k

Ko
‘p

lik

Bi
rli

k

Ko
‘p

lik

Bi
rli

k

Ko
‘p

lik

U
nl

i

U
nd

os
h

1 Boshingga Nimangga? + + + + + + +

Bunda tahlil uchun beriladigan matnlar (darslikdan tashqari) bolalar adabiyoti namunalardan olinadi. Ya’ni, 
matn o‘quvchilarga notanish bo‘ladi va bu holat o‘quvchilarni mashqni texnik (yoddan) emas, balki ongli ravishda 
bajarishga o‘rgatadi. Tahlil jarayonida o‘qituvchi tomonidan tahlil uchun tanlangan matnlarning manbasi (hikoya, 
ertak, qissa) yoki muallifi haqida qisqacha va qiziqarli ma’lumotlar berilishi bolalarda badiiy asarlarni o‘qishga 
bo‘lgan qiziqishni yanada oshiradi. Shuningdek, tahlil uchun matnlarni o‘qish darsliklaridan tanlab olib, kombi-
natsiyalashgan darslarni tashkil etish ham mumkin.

Bunday mashg‘ulot turlari dars vaqtini tejash bilan bir qatorda bir qator pedagogik qulayliklarga ham ega. 
Jumladan, undan darsning kirish qismida o‘tilgan mavzuni takrorlash, mavzu yakunida mustahkamlash, shun-
ingdek, nazorat ishi sifatida foydalanish mumkin. Yana bir muhim jihati shundaki, o‘qituvchi bir qolipdan bir 
necha bor, hatto yil davomida ham foydalanishi mumkin. Buning uchun faqat tahlilga beriladigan materialni 
o‘zgartirish kifoya. O‘quvchilarga bir-biridan farqlanuvchi turli materiallarni berish esa topshiriqlarning o‘zaro 
ko‘chirib bajarilishiga (ayniqsa, yonma-yon o‘tiruvchi o‘quvchilar o‘rtasida) imkon qoldirmaydi va mustaqil 
fikrlash ko‘nikmalarining yanada rivojlanishiga xizmat qiladi. Natijada real va ishonchli o‘quv natijalari olinadi. 
Ushbu mashg‘ulot turi ta’lim jarayonida qo‘llaniladigan induksiya, deduksiya va analogiya metodlarini bir vaqtda 
mujassamlashtira oladi. Chunki grafik organayzerlarni bajarish jarayonida o‘quvchi o‘rganilgan qoidalarni 
amalda qo‘llaydi (deduksiya), tahlil asosida umumiy xulosalar chiqaradi (induksiya) hamda misollar orqali 
o‘zaro o‘xshash jihatlarni aniqlaydi (analogiya).

TAHLIL VA NATIJALAR
Tadqiqot natijalari boshlang‘ich sinf ona tili darslarida grafik organayzerlardan foydalanish o‘quvchilarning 

til materialini o‘zlashtirish jarayonini yanada samarali tashkil etishga xizmat qilishini ko‘rsatdi. Odatda, maktab 
darsliklarida takrorlash va mustahkamlash uchun beriladigan mashqlar aynan bitta qoida doirasida o‘zlashti
rishga yo‘naltiriladi, ya’ni ma’lum bir qoida uchun yetarli miqdorda mashqlar bajarilgachgina navbatdagi qoida 
bo‘yicha yangi mashqlar taklif etiladi. Grafik organayzerlarda esa o‘quvchi o‘ziga xos kombinatsiya asosida bir 
nechta qoidalarga bir vaqtning o‘zida duch keladi va ularni aniq farqlay boshlaydi. Ma’lum bir mavzu yuzasidan 
berilgan qolipda so‘ralgan elementlarning boshqa mavzularga oid jadvallarda takrorlanmasligini kuzatish 
jarayonida o‘quvchi, hatto topshiriqni noto‘g‘ri bajargan holatda ham, qaysi xususiyat qaysi qoidaga tegishli 
ekanini anglab yetadi. Qoidalarni bir vaqtda har doim ham to‘liq va to‘g‘ri qo‘llay olmasligi mumkin, biroq ularni 
chalkashtirib yubormaydi.

Jadvalni to‘ldirish jarayonida o‘quvchi mavjud barcha qoidalardan kompleks tarzda foydalanadi. Berilgan 
matn tarkibidan qolipga joylashtirilishi lozim bo‘lgan so‘zni topish jarayonining o‘zi ham darsliklarda uchray-
digan mashq turlaridan birini bajarishga tengdir. Grafik organayzerlar tashqi ko‘rinishiga ko‘ra klasterlarga yoki 
variantli test topshiriqlariga o‘xshab ketadi. Birinchi sinfdan boshlab ushbu topshiriq turining sodda shakllarini 
o‘zlashtirgan o‘quvchilar bilan yuqori sinflarda ishlash o‘qituvchi uchun ancha oson kechadi, chunki ular avval 
olgan bilim va ko‘nikmalarini tez, oson va to‘laroq eslaydi hamda xotirada qayta tiklay oladi.

XULOSA
Yuqorida bayon etilgan tahlillar shuni ko‘rsatadiki, grafik organayzerlar boshlang‘ich sinf ona tili darslarida 

bilimlarni tizimli o‘zlashtirish, mavzularni umumlashtirish va mustahkamlash jarayonida muhim metodik vosita 
hisoblanadi. Ularning qo‘llanilishi o‘quvchilarning mantiqiy fikrlashini faollashtirib, til materialini ongli ravishda 
o‘zlashtirishiga, shuningdek, mustaqil tahlil va xulosa chiqarish ko‘nikmalarini rivojlantirishga xizmat qiladi. 
Mazkur imkoniyatlarni hisobga olgan holda, hozirgi kunda boshlang‘ich sinf ona tili darsliklaridagi barcha 
mavzularni qamrab oluvchi grafik organayzerlar majmuasini yaratish bo‘yicha izlanishlar olib borilmoqda. 
Ushbu majmua o‘quvchilarning bilim darajasini aniqlash, individual yutuq va kamchiliklarini belgilash hamda 
ta’lim jarayonini yanada samarali tashkil etish imkonini beradi. Shu bilan birga, grafik organayzerlar majmuasi 
o‘qituvchilar uchun ham metodik qo‘llanma vazifasini bajarib, darslarni rejalashtirish va tashkil etishda qulaylik 
yaratadi.

Kelgusida ishlab chiqilayotgan grafik organayzerlar majmuasini amaliyotga tatbiq etish, uning ta’lim jara­
yoniga ta’sirini ilmiy asosda baholash hamda boshqa fanlar doirasida qo‘llash imkoniyatlarini o‘rganish muhim 
vazifalardan biri sifatida qaraladi. Mazkur yo‘nalishdagi izlanishlar boshlang‘ich ta’lim metodikasini takomil-
lashtirish, ona tili darslarining samaradorligini oshirish hamda o‘quvchilarning intellektual salohiyatini rivojlan
tirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

